
Athshamhlu an Duchais

Bhfuil si agat 6 dhuchas?

Cad ta a fhiosru nuair a fhiafraitear an
cheist seo? Bhfuil teanga agat 6n gcliabhanz
Bhfuil ceol ag do mhuintirz An mbiodh cail na
scéalaiochta n6 an cupla steip ar do shinsirz
Tuigtear 6n méid seo go gcuirtear an teanga,
an bua, an cultur ar aghaidh 6 ghluin go gluin.
Ca bhfagannn san an té gan cheangal muintire
leis an gcultur duchais2 An bhfuil cead cainte
aige, cead ceoil, cead pocléimni ar urlar rince?
Ta, gan amhras. Ni le haon dream amhain an
cultur na an teanga. Baineann siad leis an rud
teibi sin ar a dtugaimid ‘ar n-oidhreacht’. In
aiste ar fhiliocht na mbard le déanai, thagair
an file Eiléan Ni Chuilleanain don ‘literary
estate we inherit’. Nil sa litriocht ach cuid de
thailte méithe an eastait: chuirfinn mointeain
ilchisealacha na hamhranaiochta leis, mar aon

le coillte diamhra an bhéaloidis, agus aileach
creagach an tsean-naois. Ni hi an Ghaeltacht
per se ata i gceist agam anseo, ach duiche

na Gaeilge. Feictear domsa go bhfuil méran
Eireann ealaiontdiri inniu a thuigeann an bhri
agus an bheocht, an cothu agus an |én anama
ata ar fail go fial i nduiche na Gaeilge.




Tarlaionn splanc nuair a thagann ealaiontairi le
chéile i mbun oibre. Fairsingitear an duchas.
Togtar téchar idir an traidisiun agus an la inniu.
Sintear an tuiscint ata againn ar an ealain.
San ionad ealaine Triskel a bhios nuair a
rith cuid de na smaointe seo liom is mé ag
éisteacht le Nell Ni Chrdéinin agus Cormac
McCarthy i dteannta Maria Ryan ar an veidhlin
aqus Kate Ellis ar an dordveidhil. A luaithe is
a thosaigh Cormac McCarthy ar an groove ar
an bpiand, bhi sé dar dtabhairt chuig fearann
eile san amhran ‘Inion an Phalaitinigh’. Agus
la bréa aoibhinn margaidh is mé ag gabhdail
tri Bhaile an tSioda, a chan Nell go binn,
mar is dual di, poncaiocht shioncdipithe na
dtéaduirlisi ag spraoi léi. Sheas an t-amhran
agus an t-amhranai astu féin, ach chuir an
ceol nuachumtha gné bhreise leis an bpiosa.
Bhi Cormac McCarthy i measc na
gcumadairi a ghlac pairt sa togra Roisin
Reimagined, inar athshamhlaiodh amhrain
mhora na Gaeilge le tionlacan Ceolfhoireann
Aireagail na hEireann. Tri ghuth Mhuireann Nic
Ambhlaoibh agus tri shaothar na gcumadairi,
osclaitear na hamhrain thraidisunta amach
do sheanrai eile ceoil agus is éachtach mar
a éirionn leo cumasc maorga a chruthu. Is fiu
|&iritheoir an togra, Dénal O'Connor, a mholadh
freisin: ach an oiread le ‘Inion an Phalaitinigh’, ni
phluchtar an t-amhran traidisiunta; is amhlaidh
go séidtear gaoth aduain trid an gceol.

Ba é ceol Chormaic Ui Bheaglaoich a
chuir an coéiréagrafai Michael Keegan-Dolan
faoi gheasa agus a spreag an sed damhsa
Mam. Tuairt ab ea an teacht le chéile seo
idir teangacha, sednrai ceoil, stileanna rince
agus b'as an teannas sin a faisceadh spréach
an taispeantais. Ta cuntas ar an bproiseas
seo ag Pat Collins sa scannan The Dance a
dhein sé i gcomhphairt le Keegan-Dolan. Diol
suntais gur ainm Gaeilge a tugadh ar an seo,
Mam, focal a bhfuil brionna éagsula leis, ach
a shamhlaimse sa chas seo mar bhearnas n6
bealach thar sliabh, conair nua shamhlaioch
a treabhadh ar shliabh an traidisiuin.

Nil teora leis an saoirse / Na le cnoca na
samhlaiochta a scriobh an Riordanach agus
€ ag caiseamh aonaranachas an ealaiontora.
Nuair a cheolann larla O Lionaird an dan seo
i dteannta The Gloaming, fagtar sli (mam,
fi) do na ceoltdiri a gcuid féin a dhéanamh
d’uaigneas casta an dain. Dan eile le file Gaeilge
ata anois mar chuid de stér an Gloaming is
ea ‘Athas’ le Liam O Muirthile. Proiseas na
cumaddireachta is dbhar don dan seo is nuair
a chloisim an line: R6fhada a bhios i ngreim ag
déantus an dain i mbéal Ui Lionaird, tuigtear
dom gur fuirist a bheith réghafa le déantus an
ruda, pé ar bith an dan no pictiur né dealbh a
bhionn idir lamha againn. Ni mor scaoileadh
leis pas beag chun an tsli a dhéanamh
don instinct (ar aistriu eile é ar an bhfocal
‘duchas’). Ta an daimh seo a bhraitheann O
Lionaird le saothar na bhfili Gaeilge a roinnt
anois aige ar ardain ar fud na cruinne.

Ta ardan eile ar fad aimsithe ag ealaiontoiri
Gaeilge 6 tosaiodh ar fhadscannain Ghaeilge
a dhéanamh faoi choimirce Cine 4. Ar na
scannain sin, ta Arracht, a scriobh agus a bhi
faoi stitir Tom Sullivan. Le linn an Drochshaoil
a tharlaionn eachtrai an scéil, an tréimhse is
ainnise, b'fhéidir, da bhfacthas ar an oilean
seo. Snath ri-thabhachtach i scéal &r nduchais
is ea an Drochshaol; ni féidir meon an lae
inniu i leith na Gaeilge na i leith an chultuir
dhuchais a thuiscint da cheal. Tugadh |éargas
ar an teacht aniar in ainneoin an ghatair,
gan aon chuid den ngatar a cheilt orainn.

Fuarthas léiriu iomlan éagsuil ar teacht
aniar ata sa chultur dachais sa chlar Samhlu
2020 a craoladh ar an scailean beag le linn
na paindéime. Meitheal ealaiontéiri a bailiodh
le chéile chun ceilidradh a dhéanamh ar an
gcultur duchais trath go raibh ardd meanman
ag teastail go géar 6n gcosmhuintir. Ta moladh
mor ag dul don gcomhlacht Iéiridchain Fibin
as feabhas agus uaillmhian an chlair, a chuir
plur na siamsaoiri 0s comhair an phobail, agus
arbh & an mhir le Julie Feeney agus Séamus
O Flatharta ba mho a chuir ola ar mo chroi.
Raghadh an t-iomldn i bhfeidhm ar nios mé
daoine fés ach ardan nios leithne a aimsiu do.
Ach creid € n6 na creid, ni ar son an ardain
mhoir na cail dhomhanda a bhionn an
t-ealaiontdir Gaeilge i mbun a c(h)eirde. De
ghra na healaine a dhéantar &, d’fhonn rud
€igin fiuntach a ra; tarlaionn gurb i an Ghaeilge
an mean a roghnaitear. Is i an Ghaeilge a
roghnaitear mar go gcreidtear gur mean
dlisteanach i, gur mean cumhachtach i.lsi
an Ghaeilge a roghnaitear mar go bhfuiltear
ag iarraidh an piosa ealaine a fhréamhu
sa chultdr duchais agus, san am céanna, a
neadu sa saol comhaimseartha. Ma ta teacht
ar Weltanschauung ar leith sa Ghaeilge -
agus creidim go bhfuil —is é sin an rud go

mbitear ag iarraidh a chur in idl san ealain, &
a shineadh, n6 dushlan a thabhairt doé. Agus
cé nach bhfuiltear ag dréim le lucht féachana
ollmhér, tathar ag iarraidh lucht féachana
mar sin féin. Ta obair le déanamh ag lucht
eagair féilti, ag eagarthairi irisleabhar, ag
|éiritheoiri danlann, ag na medain chumarsaide
agus eile chun ait a dhéanamh don sarealain
ata ar bun tri Ghaeilge i lathair na huaire.

Thosnaios an aiste seo ag tracht ar na
comhshaothair spleodracha ata tugtha faoi
deara agam le déanai a d’eascair as an gcultur
duchais. Ba dheas liom dirid anois ar chas an
neach chorr ud - an scribhneoir Gaeilge - 6ir is
& sin is moé a bhfuil cur amach agam air. Bim féin
ag obair i ngort na litriochta, ag treabhadh liom
in iomaire na filiochta, beag beann ar éinne.

Nil sé sin iomlan fior, bionn aird agam ar
dhaoine airithe is mé ag scriobh. Cuirim danta
chuig mo chomhfhili, féachaint an bhfuilim
ar an mboéthar ceart, né an bhfuilim imithe ar
seachran. Bim ag iarraidh a dheimhniu nach
bhfuil an teanga curtha as a riocht an iomarca
agam san ionramhail a bhionn ar sidl agam
|éi. Cuid de dhualgas an fhile is ea an teanga
ainitichadh is a chur faoi bhrd, ach ta srianta
dofheicthe aici nach n-aithnitear né go mbionn
siad saraithe. Gné thaitneamhach — mealltach,
fil — is ea t eorannacha na teanga a phromhadh.

Obair mhall, aonaranach is ea & bheith
ag iarraidh dan a scriobh go comhfhiosach,
gan tracht ar ghuth fileata a ‘aimsiu’ is a
‘chruthy’ is a ‘fhorbairt’, préiseas a tharlaionn
sa bhfochomhfhios, is décha. Nuair a
bhronnann An Chombhairle Ealaion sparantacht
ar ealaiontadir, tugtar deis dé no di seal a
chaitheamh ag promhadh, rud a iniuchadh, an
tsli a bhrath romhat. Té an triail sin riachtanach
d’aon togra ealaine, cuma an comhshaothar n6
obair duine aonair ata i gceist.

Mas obair aonaranach i seo, gabhaim
buiochas leis na déithe nach scribhneoir proéis
mé. Ni mar mhagadh a deirim é sin, ach toisc
go bhfuil neart i bhfiliocht na Gaeilge faoi
|athair, ni hamhain 6 thaobh feabhas na
scribhneoireachta ach toisc a lionmhaire is ata
na fili. N miste a ra gur furasta i bhfad an dan

Gaeilge a chur i Iathair slua anaithnid, seachas
piosa prois. Is féidir scéal an dain a aithris
as Béarla, mar a dhéanann Biddy Jenkinson
uaireanta. Is féidir dul i muinin aistriuchan Béarla
i dteannta an bhundain, mar is nés le Nuala Ni
Dhomhnaill a dhéanamh. D'fhéadfai an dan a
cheol & la Marcus Mac Conghail. N6 d'théadfai
an dan a shniomh isteach i mbuilli hip hop, mar
ata déanta ag Séamus Barra O Suilleabhain
faoin ainm Suil Amhain. Nil sé baileach chomh
héasca ag an scribhneoir prois Gaeilge freastal
ar lucht féachana nach bhfuil an Ghaeilge ar a
dtoil acu. Ceist eile is ea i ar chéir go mbeimis
ag freastal ar lucht an Bhéarla, ach ag écaidi
liteartha, is leasc liom daoine a chur 6 dhoras
toisc nach bhfuil an teanga acu. Braithim
daimh laidir le mo chuid comhfhili toisc go
bhfeicim iad ag féilti litriochta, ach ni [éir dom
go mbionn scribhneoiri prois Gaeilge ar chlar
na bhféilti mora (Béarla). Diol trua an méid sin,
toisc scribhneoiri breatha prois a bheith thart
faoi lathair, Tadhg Mac Dhonnagain, Réaltan Ni
Leannain, Eoghan Mac Giolla Bhride agus Colm
O Ceallachain, gan ach dornan beag a ainmniu.

Agus cé nach bhfuil lucht léitheoireachta
fairsing ag an scribhneoir Gaeilge, is bauil
aqus is tuisceanach an pobal ata againn.
Mairimid in éiceachoras leochaileach, gan
amhras, ata beo ar thacaiocht an stait,
go hairithe 6n gComhairle Ealain. Gan na
ceardlanna a chothaionn scribhneoiri, gan
na hirisi ag foilsit na ndréachtai promhaidh,
gan na sparantachtai a ligeann don udar
barr feabhais a chur ar shaothar, gan na
foilsitheoiri a chuireann na leabhair amach,
gan na féilti inar féidir an saothar a chur i
lathair agus lucht éisteachta a mhealladh,
thitfeadh an gno ar fad as a chéile. Taimid ar
fad ag brath ar a chéile. Ar scath a chéile.

Is minic a thrachtar ar ‘thobar’ an
duchais, ach is teoranta an meafar é sin,
dar liom. Ta doimhneacht ann, sidrailte, ach
ni thuigtear fairsinge na ilghnéitheacht an
duchais. An samhradh seo caite, a bhui leis
an gCombhairle Ealain, chaitheas coicis i
mBaile Mhuirne ag foghlaim teanga nua.

| dteannta bheirt rinceoiri comhaimseartha a
bhios, Siobhan Ni Dhuinnin agus Sibéal Davitt,
agus cé nach rabhas ag rince leo,ismoé a
thugas liom i dtaobh chumas né ‘teanga’ na
colainne. Dheineas iontas den raon Iéirithe
a bhiag an gcorp oilte, gan tracht ar an tsli
go bhféadfaidis rud €igin a thuiscint trina
gcolainn. Oscailt sul ab ea é sin sa tréimhse
chonaitheach i mBaile Mhuirne. Bhiomar tridr
ann ag fiosru na gcéadfai sa Ghaeilge —
mise mar thaighdeoir agus file, agus iadsan
mar rinceoiri. Labhraiomar faoin bpléisiur
collai sa traidisiun Gaelach, go hairithe
san fhiliocht. Agus sinn i mbun iniichta ar
fhocail agus frasai airithe, dheineamar iad
a phromhadh indr mbealai féin. Gan aon
ago, bhraitheas mo thuiscint ar an ealain ag
fairsingiu agus mé ag faire ar na gluaiseachtai,
agus bhi m'uirlis féin - mo chuid Gaeilge - a
haclu trid an bplé. Ba i an teanga a bhi mar
bhunsraith na hoibre a bhi ar siul againn i
mBaile Mhuirne 6 tharla gurb i an Ghaeilge a
labhraimid tridr le chéile. Agus cé nach rince
‘duchasach’ é an damhsa comhaimseartha,
tuigtear duinn go mbaineann an obair a
dheineamar le chéile go dluth leis an duchas.
Ta siurail agus muinin le tabhairt faoi
deara in ealaiontdiri Gaeilge an lae inniu. Ta
tuiscint ar leith acu ar an gcultur duchais agus
meas acu air da réir. Tuigeann siad an mianach
atd ann agus ta siad inniuil ar a gcuid féin a
dhéanamh de. Is léir 6 Samhlu 2020, Rdisin
Reimagined agus na tograi eile go bhfuiltear
ag dul i ngleic leis an duchas ar bhealai nua.
Crann taca is ea An Chomhairle Ealaion san
obair seo go léir. Nil aon amhras orm ach go
bhféachfar siar ar an tréimhse seo mar thuas
ré orga, trath ina raibh athshamhlu a
dhéanamh ar dhuiche na Gaeilge agus
macallai nua @ mbaint as an duchas. Caithfear
éisteacht.

Sibéal Davitt, Siobhan Ni Dhuinnin agus
Ailbhe Ni Ghearbhuigh | Grianghraf:
lonad Culturtha Bhaile Mhuirne









